
РАФТОРИ НОЉО 
 

Сагчаи зарду малларанги дурага, ки фуки 

рўбоњмонанд дошт, дар роњи пиѐдагарде ин 

тарафу он тараф метохт ва беќаророна ба атроф 

назар меафганд. Баъзан меистоду нолишкунон 

аввал як пойи хунукхўрдааш ва баъд пойи 

дигарашро бардошта, ба хотир оварданї мешуд, 

ки чї гуна ў метавонист роњгум бизанад?  

Хуб дар хотир дорад, ки ин рўзро чї гуна 

пушти сар кард ва билохира, ба  ин пиѐдароњи 

ношинос чї хел афтод. Рўз чунин оѓоз ѐфт: 

Соњибаш – наљљор Лука Александрич кулоњашро 

пўшида, кадом як асбоби чўбини ба матои сурх 

печонидаро таги каш карду нидо дардод: 

– Каштанка, рафтем! 

Сагчаи дурагаи малларанг номашро шунида, 

дарњол аз таги дастгоњи наљљорї, ки он љо, дар 

болои парахањо мехобид, баромаду хамѐзае 

кашида аз ќафои соњибаш рањсипор шуд. 

Фармоишгарони Лука Александрич бењад дур 

зиндагї мекарданд ва наљљор то оне ки ба хонаи 

њар кадоми онњо бирасад, маљбур мешуд аз чанд 

гузаргоњ гузашта, чандин маротиба ба майхона 

бидарояду љисмашро бо шароб неру бубахшад. 

Каштанка ба хотир овард, ки дар роњ вай бењад 

ношоиста рафтор кард. Аз хурсандї, ки ўро 

барои сайру гашт ба кўча баровардаанд, ѓел 

мезаду аккосзанон ба наќлиѐти аспии дар роњи 

оњан њаракаткунанда њуљум мекард. Ба њавлињо 

медаромад ва аз ќафои сагњо медавид. Наљљор 

маълум, ки ўро надида ноилољ бозмеистоду бо 

ғазаб ба сараш дод мезад. Њатто боре сахт 

хашмгин шуда, гўши рўбоњмонандашро ба кафаш 

дошта сахт тоб доду канда-канда гуфт: 

– Кошки њар-ром ме-мур-дї, офатзада! 

Лука Александрич бо фармоишгарњо 

корашро анљом дода, барои як даќиќа ба хонаи 

хоњараш даромад. Дар он љо нўшиду газак намуд; 

аз њавлии хоњараш ба хонаи рафиќи муќовасозаш 

даромад, аз он љо ба майхона, аз майхона ба 

хонаи љўрааш ва… Хулоса, ваќте ки Каштанка ба 

пиѐдагарди бегона афтид, рўз рў ба торикї 

оварда, наљљор њам мурданивор маст шуда буд. Ў 

њар замон дастњояшро афшонда, чуќур нафас 

мекашиду ѓур-ѓуркунон менолид: 

– Маро модарам пургуноњ таваллуд кард! Оњ, 

гуноњњо, гуноњњо! Њоло, ана, дар кўча меравем ва 

ба чароғакњо менигарем, њамин ки мурдем, дар 

оташи дўзах хоњем сўхт…  

Ё бо оњанги зориомез Каштанкаро ба наздаш 

мехонду тавалло мекард: 

– Ту, Каштанка, ту аз њашароте беш нестї. 

Дар муќобили одам ту устои чўбтарошеро 

мемонї, ки дар назди наљљор арзише надорад… 

Њангоме ки вай бо Каштанка ана њамин хел 

њарф мезад, баногоњ мусиќї танинандоз гардид. 

Каштанка ба ќафо нигоњ карда дид, ки аз миѐни 

кўча, рў ба рўйи ў, ќатори сарбозон ќадам 

мезанад. Ба садои мусиќї, ки асабњои вайро бељо 

мекард, тоб наоварда, сагчаи бечора безобита 

шуду аз тарс аккос зад, вале амали соњибашро 

дида њайрон шуд: наљљор, ба љойи он ки битарсад, 

уллос бикашад ва ѐ аккос бизанад, бо хандаи 

самимона ќоматашро рост намуда, ба мисли 

сарбозон дасташро ба чакааш бурд. Каштанка 

дид, ки соњибаш ба мусиќї диќќат намедињад, боз 

њам сахттар уллос кашид ва бехудона давида ба 

пиѐдароњи тарафи дигари кўча гузашт.  

Даме ки Каштанка ба худ омад, мусиќї дигар 

садо намедод ва полк њам аз назар ѓоиб шуда буд. 

Ў аз кўча гузашта, дартоз ба љое омад, ки 

соњибашро бори охир дида буд, вале… њайњот! 

Наљљор акнун дар он љо набуд. Сагча ба пеш 

давиду баъд ба ќафо, як бори дигар кўчаро убур 

кард, лекин наљљор якбора ѓайб зад: гўѐ ба ќаъри  

замин фурў рафта буд… Каштанка пиѐдароњро бў 

кашидан гирифт: умед дошт, ки соњибашро аз 

бўйи изаш меѐбад, вале пештар ким-кадом 

ношуде бо калўшњои нави резинї аз кўча гузашта 

буду акнун њама накњати нозук бо бўйи тези резин 

махлут гардида. Метавон гуфт, ки имкони чизеро 

муайян кардан барояш вуљуд надошт.   

Каштанка, њарчанд ба пеш давиду ба ќафо, 

соњибашро пайдо карда натавонист. Дар ин миѐн 

њама љо торик шуд ва дар њар ду љониби кўчањо 

фонусњо даргирифтанд. Аз тирезаи хонањо низ 

нури чароѓњо ба чашм расид. Барфи лаклакї 

меборид ва роњи њамвору пушти аспњо ва кулоњи 

фойтунчињо оњиста-оњиста cафед мешуданд. Чї 

ќадаре њаво торик мешуд, њамон андоза атроф 

равшантару сафедтар мегардид. Аз назди 

Каштанка, пеши чашмашро гирифта, њатто бо 

пояшон ўро тела дода, беист фармоишгарони 

ношинос ба њар тараф гузашта мерафтанд.  

(Каштанка инсониятро ба ду гурўњи тамоман 

нобаробар – хўљаинњо ва фармоишгарон људо 

карда буд; дар миѐни њам ин ва њам онњо 

тафриќаи љиддї буд: аввалињо њуќуќ доштанд, ки 

Каштанкаро латукўб кунанд, дувумињоро худи ў 

њаќ дошт аз банди пояшон бигазад). 

Фармоишгарон ба ким-куљое шитоб мекарданд ва 

ба вай заррае эътибор намедоданд. 

Ваќте ки атроф тамоман торик шуд, 

Каштанкаро вањму њарос зер кард: ў тамоман 

навмед гардид. Дар даромадгоњи ким-кадом 

биное панањ шуда, талх бигрист. Сафари якрўза 

бо Лука Александрич ўро бемадор карда буд, 

гўшу пойњояш аз хунукї карахт шудаю ба болои 

ин њама гуруснагї њолашро бад кардааст. Рўзи 

дароз њайвони бечора њамагї ду маротиба каме 

шикамашро сер карда буд: дар њавлии муќовасоз 

камакак шираи ордро ба дањон бурда буд ва дар 

яке аз майхонањо, дар назди пештахта, пўсти 

њасибро ѐфта хўрд ва тамом вассалом. Агар вай 

инсон мебуд, эњтимол чунин андеша мекард:  

«Не, ин хел зистан номумкин аст! Хубаш, 

худкушї бояд кард!». 

 
 

 
 

 
 
 

 



 

8 

НОШИНОСИ ПУРАСРОР 
 
Вале вай дар бораи чизе фикр намекард, 

фаќат нўла мекашид. Ваќте ки барфи испеди 

мулоим сару рўяшро ба мисли кўрпа пўшониду 

худаш аз бемадорї чашмашро кушода 

наметавонист, баногањ даре шараќќосзанон 

кушода шуд ва нолишкунон ба шикамаш бархўрд. 

Якбора аз љояш љаста рост истод. Аз дари кушода 

кадом як нафаре, ки мутааллиќ ба фармоишгарон 

буд, бурун омад. Азбаски Каштанка вингос зад ва 

ба зери пояш монд, ў наметавонист ба саг диќќат 

надињад. Мард хам шуда аз вай пурсид: 

– Ай саг, ту аз куљо пайдо шудї! Маъюбат 

кардам? Оњ, махлуќи бечора… Хайр, аз ман 

маранљ, аз ман маранљ… Гунањгорам. 

Каштанка аз миѐни барфрезањои ба 

мижањояш часпида ба марди ношинос дида дўхта, 

дар наздаш як одамчаи ќадпастаки фарбењаку 

лўндарўйи риштарошидаеро дид, ки дар сар 

кулоњ дошту тугмањои пўстинаш батамом кушода 

буданд. 

– Чї ин ќадар винг-винг мекунї? – идома дод 

мард, барфро бо ангушташ аз пушти Каштанка 

афшонда. – Соњибат куљост? Шояд ту гум шудаї? 

Эњ, сагчаи бечора! Акнун мо чї кор бояд кунем? 

Каштанка дар овози марди ношинос оњанги 

рањму шафќатро эњсос намуда дасташро лесид ва 

боз њам бадардтар вингос зад. 

– Ту хеле саги доною рамузфањме будаї! – 

гуфт марди ношинос. – Ба рўбоњ монанд њастї! 

Хайр, майлаш, њељ коре надорем, рафтем бо ман. 

Эњтимол дар ягон боб даркор мешавї… Канї, ба 

пеш!  

Вай бо лабњояш чалпос зада ба Каштанка бо 

имои даст ишора намуд, ки он як маъно дошт: 

«Рафтем!» Каштанка аз пасаш рафт. Ќариб баъди 

ним соат Каштанка аллакай дар болои фарши 

њуљраи калону равшан менишаст ва сарашро ба 

як тараф каљ карда, бо мароќ ва риќќат ба рўйи 

марди ношинос, ки дар пушти миз нишаста ѓизо 

мехўрд, нигоњ мекард. Ношинос ѓизо мехўрд ва 

Каштанкаро њам фаромўш намекард: нахуст ба 

вай нону панир дод ва сипас, пораи гўшт. Нисфи 

самбўса ва устухонњои мурѓро њам ба пеши пояш 

партофт. Каштанка, ки аз гуруснагї сахт азият 

мекашид, ин њамаро бошитоб хўрд ва њатто маза 

доштан ѐ надоштанашонро нафањмид. Њарчи 

зиѐдтар мехўрд, њамон андоза бештар 

гуруснагиро эњсос мекард.   

– Воќеан, соњибонат туро бад нигоњубин 

мекардаанд, – бо њарисии том ба ѓизо дарафтодан 

ва онро нохоида фурў бурдани саг дида дўхта 

гуфт марди ношинос. – Боз хеле лоѓар њастї! 

Пўсту устухон… 

Каштанка ѓизои зиѐдеро истеъмол намуд, 

вале пурра сер нашуд, танњо аз пурхўрї андак 

бехуд гардид. Баъд аз тановули таом дар миѐнаи 

њуљра дароз кашиду дар вуљуди худ бењолии 

гувороеро њис намуда дум ликонд. Ваќте ки 

соњиби нави Каштанка дар курсии мулоим 

бафурља нишаста сигор мекашид, Каштанка 

њамоно дум ликонда, масъалаи манзили зисти 

ояндаашро њал мекард: куљо хубтар аст? Хонаи 

марди ношинос ѐ соњиби аввалааш. Љињози хонаи 

марди ношинос камбаѓалонаву безеб аст; ба љуз 

курсињою диван ва чароѓу ќолинњо дар он дигар 

чизе нест, њуљра њам гўиѐ холист, аммо манзили 

наљљор саршори љињоз аст; дар хонаи ў мизу 

дастгоњи наљљорї, тўдаи параха, рандаю искана, 

аррањои гуногун, таѓора, ќафаси саъва ва… њаст. 

Дар хонаи марди ношинос њатто бўе ба машом 

намерасад, хонаи наљљор бошад, њамеша гарм 

асту њамеша бўйи хуши рангу елим ва 

тахтапорањо ба димоѓ мезанад. Вале марди 

ношинос дар як бобат бартарї дорад: ба вай 

бемалол ѓизои бисѐр медињад ва агар аз рўйи 

адолат бигўем, њар гање Каштанка дар назди мизи 

ў истода, бо рањм ба рўяш дида медўзад, боре њам 

вайро намезанад ва лагадкўбаш њам намекунад, 

ягон маротиба «Дафъ шав, лаънатї!» њам 

нагуфтааст.  

Хўљаини нав сигорашро кашида аз хона 

берун шуд ва лањзае баъд кўрпачае дар даст 

баргашта, онро дар кунљ, дар шафати диван, 

густурда гуфт: 

– Эй ту, махлуќи безабон, ин љо биѐ! Ана, дар 

ин љо хоб кун, фањмидї? 

Сипас ў чароѓро хомўш карда аз дар берун 

шуд. Каштанка бемалол дар болои кўрпача дароз 

кашида чашмонашро пўшид; аз берун аккоси саг 

шунида шуд ва Каштанка хост ба он љавоб 

бигардонад, аммо баногањ ўро эњсоси яъсу 

навмедї фаро гирифт. Лука Александрич, 

фарзанди ў Федюшка, љойгањи нарму 

бофароѓаташро дар таги дастгоњи наљљорї ба 

хотир овард… Ба хотир овард, ки дар шабњои 

дарози зимистон, гоње ки соњибаш чўб метарошид 

ѐ бо овози баланд рўзнома мутолиа менамуд, 

Федя, одатан, бо Каштанка бозї мекард: аз 

пойњои ќафояш дошта, аз таги дастгоњи наљљорї 

кашида берунаш мекард ва чунон бошавќ бо ў 

бозї мекард, ки аз ин муомила чашмони саги 

бечора сиѐњї мезаданд ва тамоми буѓумњояш ба 

дард медаромаданд. Ўро маљбур мекард, ки бо ду 

пойи ќафояш роњ гардад. Тасаввур мекард, ки ў 

зангўла аст: аз думаш дошта сахт мекашид, ба 

чунин муомила сагча тоќат наоварда, аз дард 

вингос мезаду мељакид, маљбураш мекард, ки 

тамокуро бўй бикашад. Махсусан, ана ин наѓмаи 

Федя барояш азиятовар буд: ба ресмон бурдаи 

гўштро баста, ба Каштанка медод. Ваќте ки 

Каштанка лўндаи гўштро фурў мебурд, ў баланд-

баланд хандида онро аз дањонаш берун 

мебаровард. Њар ќадар хотирањо возењтар 

љилвагар мешуданд, њамон андоза баландтару 

бадардтар вингос мезад Каштанка.  Аммо ноаѐн 

бемадорї ва гармї бар ѓаму ѓусса ѓалаба 

карданд... Вайро хоб бурд ва галаи сагњо ба 

хобаш даромаданд; воќеан, пирсаги љингиламўй, 

ки чашмонаш доѓи сафед доштанду пашм 

биниашро пўшида буд ва Каштанка имрўз ўро 

дар кўча дида буд, бо онњо медавид. Федя искана 

дар даст, аз пушти пирсаги љингиламўй давид ва 

нохост бадани вайро њам пашми ѓафс пўшонид. 

Вай бо суруру шодї аккосзанон ба назди 

Каштанка омад. Онњо њалимона бинии якдигарро 

бў кашиданд ва пањлуи њам ба тарафи кўча 

давиданд… 

ОШНОИИ НАВ ВА БИСЁР ФАРАЊБАХШ 
 

Ваќте ки Каштанка аз хоб бедор шуд, рўз њам 

фаро расида буду аз кўча њаѐњую ѓулѓула, ки 

фаќат рўзона ба вуќўъ пайваста метавонанд, ба 

гўш мерасид. Дар њуљра касе набуд. Каштанка 

хамѐзакашон, бо ќањр ва ќавоќи гирифта дар 

даруни њуљра мегашт. Њар кунљи њуљра ва ашѐи 

дар он љойдоштаро бў кашида ба дањлез назар 

афганд ва чизи даркориашро пайдо накард. Ба 

љуз даре, ки ба љониби дањлез кушода мешуд, боз 

дари дигаре низ буд. Каштанка чанде фикр карду 

бо панљањояш онро харошида кушод ва ба хонаи 

дигар даромад. Он љо, дар болои кат, нафаре 

худро дар кўрпаи мулоим печонида мехобид. 

Каштанка ўро шинохт: ин њамон ношиноси 

дирўза буд.   

– Рррр… – ѓуррос зад Каштанка, лекин ѓизои 

дирўзаро ба хотир оварда, ба думликонї 

даромаду бўй кашидан гирифт.  

Вай сарулибос ва мўзаи марди ношиносро бў 

кашида дарѐфт, ки аз онњо асосан бўйи асп меояд. 

Аз хонаи хоб дари дигаре њам кушода мешуд, ки 

ба ким-куљое мебурд. Ин дар њам мањкам буд. 

Каштанка онро бо панља харошида, бо синааш 

тела дода кушод ва њамон лањза бўе ѓариб ва 

барояш ѓайримаќбул ба димоѓаш зад. Мулоќоти 

нохушеро эњсос намуда, ѓурѓуркунон ба чор 

тараф дида дўхта Каштанка ба њуљрачаи хурди 

зардеворањояш чиркин ворид гардид ва аз тарс 

худро ба ќафо кашид. Чизе барояш ѓайриинтизор 

ва бадњайбате дар пеши чашмонаш њувайдо 

гардид. Ќози хокистарранге сару гарданашро 

ќариб ба замин расондаю болњояшро калон 

кушода, шипирросзанон ба ў њуљум мекард. 

Андаке канортар аз вай, дар болои болишт, 

гурбаи сафеде мехобид: вай њам, Каштанкаро 

дида, аз љояш барљаст ва пушташро хам ва 

думашро боло бардошту мўйи баданашро сих 

карда шиппосзанон ба ў тањдид намуд. Саг, 

бемуњобо, сахт тарсид, вале онро ошкор накарда, 

баланд љакид ва ба гурба њуљум намуд… Гурба 

пушташро хамтар намуда, шиппосзанон бо 

панљааш ба сари Каштанка зарба зад. Каштанка 

ноилољ ба ќафо љаста, дар болои чор пояш 

нишасту фукашро ба тарафи гурба дароз карда, 

боќањр љакидан гирифт: ин дам ќоз аз пас омада, 

якбора ба тахтапушташ сахт минќор зад. 

Каштанка љонњавлона барљаст ва ба ќоз 

дарафтод… 

– Худаш чї гап? – шунида шуд овози баланду 

бадќањре ва ба њуљра марди ношинос, ки дар тан 

яктањ ва дар дањон сигор дошт, ворид шуд. – Ин 

чї маънї дорад? Канї, ба љойњоятон! 

Вай ба назди гурба омада, бо кафи даст ба 

пушти хамидааш зада гуфт: 



 

15 

– Фѐдор Тимофеич, ин чї маънї дорад? 

Муноќиша мекунед? Эњ ту, найрангбози пир! 

Дароз бикаш! 

Ва ба ќоз рў гардонда дод зад: 

– Иван Иванич, ба љоят бирав! 

Гурба итоаткорона ба болои кўрпачаи худ 

гузашта, чашмонашро пўшид. Аз рангу рўй ва 

мўйлабњояш аѐн буд, ки худаш њам асабонї 

шудан ва ба љанг њамроњ шуданашро ќабул 

надорад. Каштанка бо нишони эътироз нўла 

кашид, ќоз бошад, гарданашро ѐзонда, рољеъ ба 

ким-чизе тез-тез, самимона, равшану сарењ, вале 

бењад номафњум, ѓо-ѓо кард.   

– Майлаш, майлаш! – гуфт хўљаин 

хамѐзакашон. – Оромона ва дўстона бояд зист ва 

ба Каштанка чашм дўхта илова кард: – Ту, 

зардак, матарс… Инњо мардуми хубанд, озор 

намедињанд. Исто, мо туро бо чї ном љеѓ 

мезанем? Бе ном намешавад, бародар. 

Марди ношинос баъди андешае гуфт: 

– Медонї-чї… Номи ту минбаъд Холаљон 

мешавад… Фањмидї? Холаљон! 

Ва чанд маротиба калимаи «Холаљон»-ро 

такрор карда, берун баромад. Каштанка дар љояш 

хобида, назоратро идома дод. Гурба њамоно дар 

болои кўрпача менишасту вонамуд мекард, ки хоб 

аст. Ќоз бошад, гарданашро ѐзонда, дар як љой 

почак мезаду тез-тез дар бораи чизе самимона ѓо-

ѓо мекард. Аз афташ ў ќози хирадманде буд: њар 

дафъа, баъди њар гуфтори тўлониаш, ў боњайрат 

ќафо мерафт ва вонамуд мекард, ки аз гуфтањояш 

ифтихорманд аст... Каштанка ўро шунида, 

«рррр…»-рос зада љавобаш гардонд ва «тафтиш»-

и гўшањои њуљрачаро идома дод. Дар яке аз 

кунљњо таѓорачаеро дид, ки дар даруни он нахўди 

тар ва чанд пора нони хушки љавинро гузошта 

буданд. Ў нахўдро чашид, дарѐфт, ки бемаза 

будааст. Порањои нонро ба дањон бурд ва хоидан 

гирифт. Ќоз аз хўрокашро хўрдани саги бегона 

заррае наранљид, баръакс, боз њам зуд-зуд ѓо-ѓо 

кардан гирифт ва барои он ки эътимодашро ба 

сагча собит намояд, ба назди таѓорача омада чанд 

дона нахўдро нўши љон кард. 

ДАР ОЛАМИ МУЪЉИЗАЊО 
 

Чанде баъд марди ношинос аз нав вориди 

њуљра гардид. Бо худ як чизи ѓалатии њарфи П 

монандро овард. Дар болочўби ин П-и чўбини 

хеле бењунарона сохташуда зангўла ва 

туфангчаеро овехта, ба нўги зангўла ва куланги 

туфангча ресмон баста буданд. Марди ношинос 

П-ро дар миѐнаи њуљра гузошта, дуру дароз 

чизеро кушоду баст ва сипас ба ќоз нигариста 

гуфт: 

– Иван Иванич, бифармоед! 

Ќоз ба назди ў омада, дар њолати омодагї 

ќарор гирифт ва интизори амр шуд. 

– Канї, – гуфт марди ношинос, – аз аввал 

оѓоз менамоем. Нахуст салом бидењ ва таъзим 

бикун! Зуд бош! 

Иван Иванич гарданашро якбора дароз кард 

ва ба њар тараф сар љунбонда бо назокати том 

таъзим кард.   

– Њамин хел, офарин… Акнун бимир! 

Ќоз ба пушт дароз кашида, пойњояшро боло 

бардошт. Марди ношинос ба њамин монанд 

якчанд найранги на он ќадар мушкилро такрор 

карду баногањ сарашро дошта, дар њолате ки аз 

чењрааш дањшат меборид, дод зад:   

– Вой дод! Оташ! Месўзем!!! 

Иван Иванич башаст ба назди П омада 

ресмонро бо минќораш кашид: зангўла садо дод. 

Марди ношинос аз ин амали ў бисѐр мамнун шуд 

ва гарданашро навозиш карда гуфт: 

– Офарин, Иван Иванич! Акнун тасаввур 

бикун, ки ту заргар њастию тиллою љавоњирот 

мефурўшї. Њамчунин, тасаввур бикун, ки ба 

маѓозаат медароию дар он љо дуздњоро мебинї. 

Дар ин њолат чї чора бояд биандешї? 

Ќоз ресмони дигарро бо минќораш дошта 

кашид ва садои гўшкаркунандаи тир баланд шуд. 

Садои зангўла ба Каштанка басо хуш омад, вале 

садои тир ўро бештар ба ваљд овард; шодикунон 

дар гирди П медавиду бошавќ аккос мезад. 

– Холаљон, ба љоят рав! – ба ў амр кард 

марди ношинос. – Хомўш! 

Кори Иван Иванич бо њамин тирпаронї 

анљом наѐфт. Марди ношинос боз як соати пурра 

ресмонеро ба гардани парандаи бечора баст ва 

тозиѐнаро ќарсос занонда, ўро дар гирдаш 

давонд. Ќоз њангоми давидан бояд монеањоро 

пушти сар мекарду парида аз миѐнаи њалќа 

мегузашт ва рост меистод, яъне, бо њамон шаст 

дар болои думаш менишаст ва ќанотњояшро 

алвонљ медод. Каштанка аз Иван Иванич чашм 

намеканд ва чанд маротиба аз пушти ў тохта 

боваљд баланд-баланд аккос зад.  

Марди ношинос, ки басо монда шуда буд, 

ќозро ба њоли худ гузошту араќи пешонаашро 

пок намуда фарѐд кард: 

– Маря!  Хавроня Ивановнаро ба ин љо 

даъват бикун! 

Даќиќае нагузашта хур-хури чизе ба гўш 

расид… Каштанка ѓур-ѓуркунон худро шердил 

вонамуд кард ва ба њар њол ба марди ношинос 

наздиктар омад. Дар кушода шуду кампираке ба 

њуљра назар афганда чизе гуфт ва хуки сиѐњи 

бисѐр безебро ба дарун даровард. Хук ба тањдиди 

Каштанка эътибор надода, фукашро боло 

бардошт ва хурсандона хур-хур кардан гирифт. 

Аз афташ ба дидори хўљаин, гурба ва Иван 

Иванич шарафманд гардидан барои вай басо хуш 

буд. Вай аввал назди гурба омада, бо фукаш 

гурбаро сила карду баъд бо ќоз дар бораи кадом 

чизњое ба таври худ чизе гуфт. Аз њар як њаракат, 

овоз ва љунбидани думчааш њалимї ва 

мењрубонии самимї эњсос мегардид. Каштанка 

пай бурд, ки ба ин љонварон ситеза намудан 

бефоида аст. 

Хўљаин П-ро ба як тараф гузошта амр кард: 

– Бифармоед, Фѐдор Тимофеич! 

Гурба аз љояш хеста бењушона хамѐза кашид 

ва бо дили нохоњам, гўѐ ба онњо лутф мекарда 

бошад, ба назди хук омад. 

– Хўш, аз «ањроми мисрї» оѓоз менамоем, – 

гуфт хўљаин. 

Вай ботафсир чизеро ба онњо фањмонду 

якбора амр кард: «Як…ду…се!». Баъди шунидани 

калимаи «се» ќоз парида, дар пушти хук нишаст… 

Баъди он ки ќоз бо кумаки ќанотњо ва гарданаш 

мувозинатро барќарор карда, дар тахтапушти 

серпашми хук устувор истод, Фѐдор Тимофеич 

коњилона, бо беэътиноии амиќ ва назарногирона, 

гўѐ ў њунарашро чашми дидан надошта бошад ва 

он барояш як тин њам арзиш надорад, аввал ба 

пушти хук ва баъд, гўиѐ маљбуран, бо дили 

нохоњам ба болои ќоз баромад ва бо ду пойи 

ќафояш рост истод. Чизро, ки марди ношинос 

«ањроми мисрї» меномид, њосил шуд. Каштанка 

аз хурсандї вингосзанон шодї мекард, аммо 

њамин дам гурбаи пир хамѐза кашиду 

мувозинаташро гум карда, аз болои ќоз сарозер 

шуд. Иван Иванич њам калавида аз пушти 

Хавроня Ивановна ба замин афтид. Марди 

ношинос додзанону дастафшон аз нав чизеро 

фањмондан гирифт. Баъди як соати машќ ва 

омўхтани бунѐди «ањром» хўљаини пуртоќат ба 

ќоз дар пушти гурба савор шудан ва сипас, ба 

гурба сигор кашидану амсоли инњоро омўхт.  

Машќ њам анљом ѐфту марди ношинос араќи 

пешонаашро пок карда, њуљраро тарк намуд. 

Фѐдор Тимофеич бо кароњат мяв-мявкунон дар 

болои кўрпачааш дароз кашид ва чашмонашро 

пўшид. Иван Иванич ба назди таѓорача рафт, 

хукро бошад, кампир бурд. Ба туфайли 

таассуроти зиѐди аз ин амалњо њосилнамуда 

Каштанка чи хел гузаштани рўзро нафањмид, вале 

шабона вайро ба њамон кўрпачааш ба њамон 

њуљрачаи бо зардевораи чиркин ороѐфта бурданд 

ва он љо шабро бо Фѐдор Тимофеич ва ќоз 

гузаронид. 

ИСТЕЪДОД! ИСТЕЪДОД! 
 

Аз миѐн як моњ гузашт.  

Каштанка акнун ба он ки њар шом вайро бо 

ѓизои болаззат сер мекунанд ва Холаљон номаш 

мебаранд, њамчунин, ба марди ношинос ва 

њамхонањои нави худ одат карда буд. Њаѐташ хубу 

гуворо мегузашт.  

Њамаи рўзњо як хел оѓоз мешуданд. Тибќи 

одат, пеш аз њама Иван Иванич бедор мешуд ва 

њамон лањза ба болои сари Холаљон ѐ ба назди 

гурба омада, гарданашро каљ мекард ва дар 

бораи чизе гарму љўшон ва боисрор, вале чун 

њарваќта номафњум, ваъз мегуфт. Баъзан  

сарашро боло карда монологњои тўлониро 

барояшон пешкаш менамуд. Рўзњои аввали 

ошноиашон Каштанка фикр мекард, ки ќоз бисѐр 

хирадманд аст ва барои њамин пургапї мекунад. 

Аммо чанде нагузашта, дигар нисбат ба ў њељ 

гуна эњтиромро раво намедид; баръакс, ваќте ки 

вай ба наздаш омада, «нутќ»-и тўлониашро оѓоз 

карданї мешуд, Каштанка ба эњтиромаш дигар 

дум намељунбонд, балки ба сифати як лаќќии 

шилќин, ки дигаронро хоб рафтан намемонад, 

писандаш намекард ва њар гуфторашро бе ягон 

такаллуф бо «рррр» истиќбол менамуд.  

Фѐдор Тимофеич бошад, меваи боѓи дигар 

буд. Ў аз хоб бедор шуда, ягон гуна овоз баланд 

намекард, намељунбид ва њатто чашмашро 

намекушод. Вай њатто ба бедор шудан њам майл 

надошт, барои он ки ин ба њама аѐн буд, њаѐтро 

чашми дидан надошт. Ба ягон чиз таваљљуњ 

надошт, ба њама ашѐ коњилона чашм медўхт, 

њамаро бад медид ва њатто ѓизои болаззаташро хўрда 

бо кароњат фирќ-фирќ мекард.  

Њар субњро Каштанка, баробари аз хоб бедор 

шудан, бо гардиш дар њуљра ва бў кашидани њар 

кунљи он оѓоз мекард. Танњо вай ва гурба иљозати 

дар њамаи њуљрањо озодона чарх задан доштанд; 

ќоз ҳаќ надошт, ки аз хоначаи зардеворањояш 

чиркин ќадаме ба берун бигузорад, Хавроня 

Ивановна бошад, дар ким-куљои њавлї, дар 

саройчае, мезист ва танњо дар соати машќ пайдо 

мешуд. Хўљаин дер аз хоб мехест ва чояшро 

нўшида, њамоно ба корњои худ машѓул мегардид. 

Њар рўз ба хона П, тозиѐна ва њалќањоро 

меоварданд ва њар рўз њамон бозињоро се-чор 

соат такрор ба такрор машќ мекарданд. Баъзан 

Фѐдор Тимофеич аз мондашавии зиѐд мисли 

мастњо мекалавид, Иван Иванич минќорашро 

кушода вазнин нафас мекашид, хўљаин бошад, 

суп-сурх мешуд ва њељ наметавонист араќи 

пешонаашро пок намояд. 

Рўзњо, ки бо машќњои пайваста ва хўрдани 

ѓизоњои болаззат пушти сар мешуданд, барояшон 

хушу гуворо, шавќовар мегузаштанду шабњо 

бошанд, басо дилгиркунанда. Хўљаин одатан 

шабњо ба ким-куљое мерафт ва ќозу гурбаро бо 

худ мебурд. Холаљон дар танњої дар бистараш 

мехобид ва аз дилтангї ба гирдоби андеша ѓарќ 

мешуд… Ѓаму андуњ ким-чї хел ноаѐн ба вай 

наздик мешуд ва чунон ки зулмот хонаро фаро 

мегирад, оњиста-оњиста ўро ба коми худ мекашид. 

Ин њама барои саг бетаъсир намонданд: нахуст 

њама гуна хоњиши љакидан, ошомидан, дар 

њуљрањо давидан ва њатто чашм дўхтанро гум 

кард, сипас дар пеши назараш ду андоми ба саг ѐ 

одам монанд, ки ќиѐфаашон гарму мањбуб, вале 

номањфум буд, њувайдо гардид: бо пайдо шудани 

онњо Холаљон думашро меликонд. Мепиндошт, 

ки онњоро дар куљое, кадом ваќте дида буд ва 

дўсташон медошт… Ва дар хобаш њам њар дафъа 

њис мекард, ки аз ин андомњо бўйи рангу елим, 

парахаву лак меояд.  

Боре хўљаин, баъди тамоман ба њаѐти нав 

одат кардан ва аз як сагчаи лоѓари пўсту устухон 

ба саги фарбењу нозпарвар табдил ѐфтанаш, пеш 

аз машќ ўро бо мењрубонї навозиш карда гуфт: 

– Холаљон, фурсати ба кор машѓул 

шуданамон расидааст. Бекорхўљагї бас аст. 

Мехоњам аз ту њунарманд бисозам. Мехоњї 

њунарманди асил бошї? 

Ва хўљаин ба вай илмњои гуногунро 

омўзондан гирифт. Дар машѓулияти аввал рост 



 

25 

истодан ва бо пойњои ќафояш роњ гаштанро 

омўхт: ин ба ў бисѐр писанд омад. Дар 

машѓулияти дуюм вай бояд бо пойњои ќафояш 

парида ќандро аз дасти устодаш, ки хеле баланд, 

дар болои сараш, нигоњ медошт, мегирифт. 

Сипас, дар машѓулиятњои дигар, вай раќс мекард, 

зери навои мусиќї нўла мекашид, занг мезад ва 

тир мепарронд. Баъди як моњ бошад, дар «ањроми 

мисрї» бо мањорати том Фѐдор Тимофеичро иваз 

менамуд. Бо хоњиши том њунар меомўхт ва аз 

комѐбињояш басо хушњол буд. Њар наѓмаи хуб ба 

љоовардаашро бо аккоси љарангосию саршори 

сурураш истиќбол мекард. Устод бошад, ба 

њайрат афтода, ба ваљд меомад ва дастонашро ба 

њам соида мегуфт:   

– Истеъдод! Истеъдод! Бе ягон шакку шубња 

истеъдод! Ту њатман комѐб мегардї! 

Ва Холаљон њам ба калимаи «истеъдод» 

чунон сахт одат кард, ки њар боре соњибаш онро 

ба забон меовард, гўѐ тахаллусашро шунида 

бошад,  аз љояш љаста ба ў чашм медўхт.  

ШАБИ НООРОМ 
 

       Холаљон ботарс бедор шуд: хоб дид, ки 

дарбон љорўб дар даст, ўро таъќиб мекунад.  

Хона сокиту торик буд ва њавояш вазнин. 

Кайкњо мегазиданд. Холаљон  то кунун аз торикї 

наметарсид, аммо намедонист аз чї бошад, њоло 

воњима ўро пахш карда буду хоњиши љакидан 

вуљудашро фаро гирифта. Дар њуљраи шафат 

хўљаин баланд нафас кашид, баъд, лањзае 

нагузашта, дар саройчааш хук ба хур-хур даромад 

ва аз нав хомўшї њукмфармо гардид. Ваќте ки 

андешаи ѓизо ба сар меафтад, љонат њам роњат 

мекунад. Холаљон ба хотир овард, ки чї тавр 

имрўз линги мурѓ – насибаи Фѐдор Тимофеичро 

дуздида, дар мењмонхона, дар байни љевону 

девор, љое, ки пур аз тори анкабут ва гарду чанг 

буд, пинњон кард. Агар њозир рафта дар љояш 

будан ѐ набудани онро медид, рўњаш ором 

мегирифт. Эњтимол хўљаин онро ѐфта нўши љон 

карда бошад. Вале пеш аз субњ њуљрачаро тарк 

намудан ѓайриимкон мебошад: ќоида њамин аст. 

Холаљон чашмонашро пўшид, то ки њарчи зудтар 

хобаш бибарад: аз таљрибаи андўхта медонист, ки 

чи ќадаре зудтар хоб равї, њамон андоза тезтар 

субњ медамад. Аммо ногањон, начандон дуртар аз 

вай, бонги ѓайриодие баланд гардиду ўро маљбур 

кард, ки аз љояш як ќад парида бихезад. Ин овози 

Иван Иванич буд, ки ба манањзании муќаррарии 

ў монанд набуд, њамчунин, чун њарваќта, 

боэътимод  садо намедод. Баръакс, як садои 

гўшхарошу ѓайриодие буд, ки ба ѓиљирроси 

дарњои кушодашаванда шабоњат дошт. Каштанка 

баробари дар торикї чизеро надидану 

нафањмидан боз тарси сахтро эњсос намуда ѓуррос 

зад: 

– Ррррр…. 

Баъди чанд даќиќа, ки барои хоида фурў 

бурдани як устухони хуб басанда буд, хомўшї 

њукмфармо гардид. Холаљон њам андак 

хотирљамъ шуду пинак рафт. Ду саги бадвоњимаю 

сиѐњи калон, ки порчањои пашми порсола дар 

ронњо ва бари шикамашон кашол буд, ба хобаш 

даромад: онњо аз таѓораи калон пасмондаи 

ѓизоро, ки аз вай буѓи сафед ва бўйи лазиз меомад, 

њарисона мехўрданд ва гоњ-гоњ ба Холаљон нигоњ 

карда, дањон гиз менамуданд: бо ин амалашон гўѐ 

мегуфтанд: «Мо ба ту чизе намедињем!». Вале 

њамин ваќт аз хона марди пўстинпўше давида 

баромаду онњоро бо тозиѐна зада пеш кард. 

Холаљон ба сари таѓора омада ба хўрдан шурўъ 

кард, вале њамин ки мард аз дарвоза берун шуд,  

њар ду саги сиѐњ аккосзанон ба ў дарафтоданд. Ва 

боз ногањон садои гўшхароши ќоз баланд гардид. 

– Ќо! Ќо! Ќооѓ! – бонг зад Иван Иванич. 

Холаљон бедор шуда, аз љояш љаста хест ва аз 

болои кўрпача нафуромада бо дард нўла кашид. 

Акнун ў гумон мекард, ки Иван Иванич нею ким- 

каси дигар, нафари бегонае, дод мезанад. Аз чї 

сабаб бошад, ки хук њам дар саройчааш аз нав ба 

хур-хур даромад.  

Ин дам садои пой ба гўш расид ва хўљаин, 

яктањ дар тан ва шамъ дар даст, ба њуљрача 

даромад. Нури хираи шамъ аввал деворњо ва баъд 

шифти њуљрачаро равшан намуда, торикиро 

барњам дод. Холаљон дид, ки дар хона ягон 

бегона нест. Иван Иванич дар болои фарш 

менишаст, хоб њам набуд. Болњояш кушода 

буданду минќораш боз ва чунин менамуд, ки ў бењад 

монда шудаасту об нўшидан мехоњад. Фѐдор 

Тимофеичи пир низ намехобид. Эњтимол ў њам аз 

фиѓони бадарди дўсташ бедор шуда буд.  

– Иван Иванич, ба ту чї шуд? – пурсид 

хўљаин аз ќоз. – Чаро дод мезанї? Ту беморї? 

Ќоз овоз намебаровард. Хўљаин ба гарданаш 

даст расонда, пушташро сила карду гуфт: 

– Аљаб сода њастї. На худат хоб мекунию на 

дигаронро мегузорї, ки хоб бираванд.  

Ваќте ки хўљаин аз њуљрача берун шуд ва 

шамъро бо худ бурд, аз нав торикї њама љоро 

фаро гирифт. Холаљон метарсид. Ќоз дод 

намезад, вале Каштанка аз нав хаѐл мекард, ки 

дар торикї кадом бегонае истодааст. Аз њама 

дањшатнокаш ин буд, ки њамон бегонаро газидан 

мумкин набуд. Чунки вай ба чашм ноаѐн буд ва 

шакл њам надошт. Намедонист барои чї, вале 

эњсос мекард, ки имшаб њатман ягон њодисаи 

нохуше рўй хоњад дод. Фѐдор Тимофеич њам 

осуда набуд: Холаљон мешунид, ки чи тавр ў дар 

болои кўрпачааш беќарорї мекунад, њамѐза 

мекашад ва сарашро мељунбонад.  

Аз кўча садои кўфтани дарвоза баланд шуду 

дар саройча хук њам ба хур-хур даромад. Холаљон 

нўла кашиду пойњои пешашро дароз карда, 

сарашро дар болои онњо гузошт. Кўфтани 

дарвоза ва хур-хури хук, ки бо чї сабабе бедорї 

мекашид, торикї ва хомўшии вањмангез, њамсони 

лањзаи фарѐди љонкоњи Иван Иванич, дар 

вуљудаш як навъ эњсоси андуњбору дањшатнокеро 

љо карда буданд. Њама дар банди изтироб ва 

нотинљї ќарор доштанд. Вале аз барои чї? Ин 

бегонаи ба чашм ноаѐн кист? Ана, дар назди 

Холаљон лањзаяке ду шарораи кабуди хирае 

шуъла зад. Ин Фѐдор Тимофеич буд, ки дар 

тамоми давраи ошноиашон бори аввал ба  назди 

ў омада буд. Ў чї мехоњад? Холаљон пойи ўро 

лесид ва барои чї омаданашро њам напурсида, 

оњистаю бадард нўла кашид. 

– Ќоѓ! – бонг зад ќоз. – Ќооѓ! 

Дар аз нав кушода шуд ва ба њуљрача, шамъ 

дар даст, хўљаин ворид гардид. Ќоз дар њолати 

пешина, њамон болњои кушода ва минќори боз, 

ќарор дошт. Чашмонаш пўшида буданд. 

– Иван Иванич! – садо кард хўљаин. 

Ќоз наљунбид. Хўљаин рў ба рўяш, дар болои 

фарш нишаста, даќиќае хомўшона ба ў дида дўхт 

ва гуфт: 

– Иван Иванич! Худаш чї гап? Ту чї, 

мемирї? Эњ,  акнун ба ѐд овардам, бале, ба ѐд 

овардам! – ва сарашро дошта дод зад хўљаин. − 

Ман сабаби бемориатро медонам! Охир, имрўз 

туро асп зер карда буд! Худоѐ, Худовандо! 

Холаљон чї гуфтани хўљаинро намефањмид, 

вале  аз авзояш медид, ки ў чизи мудњишеро 

интизор аст. Саг фукашро ба тарафи тирезаи 

торик, ки ба гумонаш њамон каси номаълум аз он 

ба дарун нигоњ мекард, гардонда нўла кашид. 

– Холаљон, Иван Иванич мемирад! – гуфт 

хўљаин дастонашро ба њам зада. – Оре, оре, 

мемирад! Ба њуљраи шумо аљал омад. Чї кор 

кунем?  

Хўљаини музтарибњол ва ранги рўяш парида 

оњкашон сарашро љунбонда ба њуљраи хобаш 

баргашт. Холаљон њам аз торикї њаросида, 

дунболи ў рафт. Хўљаин дар рўйи кат нишаст ва 

чанд маротиба такрор кард: 

– Эй Худо, чї бояд кард? 

Холаљон дар назди пойњои хўљаинаш 

мегашту намефањмид, ки чаро ў ѓамгин аст ва чї 

ин ќадар боиси ташвишаш гардидааст? Њамаи 

инро бисѐр фањмидан мехост ва ба њар њаракати 

хўљаин назорат мекард. Фѐдор Тимофеич низ, ки 

басо кам бистарашро тарк менамуд, ба хонаи 

хоби хўљаин даромада, худро дар пойњои ў 

молидан гирифт. Ў сарашро љунбонда, шубњаомез 

ба таги кат дида меафганд: гўѐ мехост њама ѓаму 

андуњи гаронро аз ў дур гардонад.  

Хўљаин косаи хурдеро гирифта, ба он аз 

дастшўяк об рехт ва аз нав ба назди ќоз омад.  

– Бинўш, Иван Иванич! – гуфт ў бо навозиш 

ва косачаро ба наздаш гузошт. – Бинўш, 

мењрубонам.  

Иван Иванич њаракате накард, њатто 

чашмонашро накушод. Хўљаин сари ўро ба болои 

косача хам карда, минќорашро ба об андохт, вале 

ќоз нанўшид ва болњояшро боз њам васеътар 

кушод ва сараш якбора ба болои косача афтид. 

– Не, акнун чизе аз дастамон намеояд! – оњ 

кашида гуфт хўљаин. – Дигар илољ нест. Иван 

Иваничро аз даст додем!  

Ќатрањои ашк дар рухсорањои ў дурахшида 

ба поѐн шориданд. Холаљон ва Фѐдор Тимофеич, 

ки ба чизе сарфањм намерафтанд, худро ба хўљаин 

љафс намуда, бо тарс аз ќоз чашм намеканданд. 

– Бечора Иван Иванич! – гуфт хўљаин ва оњи 

бадарде кашид. – Ман бошам, орзу мекардам, ки 

бањорон туро ба дења мебараму њамроњ дар болои 

майсањои сабз сайру гашт мекунем. Љонвари 

мањбуб, дўсти мењрубонам, туро дигар 

намебинам. Ман акнун бе ту чї кор мекарда 

бошам? 

Холаљон ин њамаро дида андеша мекард, ки 

рўзе бо вай њам чунин воќеа њатман рўй медињад, 

яъне ў њам, ана њамин тавр, номаълум 

чашмонашро пўшида, пойњояшро дароз мекунад 

ва дањонашро мекушояд. Ва њама бо тарс ба ў 

нигоњ хоњанд кард. Аз афташ, айнан њамин 

андешањо дар сари Фѐдор Тимофеич њам чарх 

мезаданд. Гурбаи пир њељ гоњ чун ин дам туршрўю 

ѓамгин набуд.  

Субњ њам дамид ва акнун дар њуљрача он 

ноаѐни бегона, ки Холаљонро сахт тарсонда буд, 

вуљуд надошт. Ваќте ки рўз пурра равшан шуд, 

дарбон омад ва ќозро аз пойњояш гирифта ба 

ким-куљое бурд. Чанде нагузашта кампир ба 

њуљрача даромада, таѓораро бардошта берун 

рафт.  

Холаљон ба мењмонхона даромада, ба пушти 

љевон дида дўхт: хўљаин пойи мурѓро нахўрда 

буд, вай њамоно дар љояш, дар миѐни гарду чанг 

ва торњои анкабут мехобид. Холаљон ѓамгин буду 

ошуфтањол, ашк гулугираш мекард. Ў њатто пойи 

мурѓро бў накашид, ба таги диван даромада хоб 

кард ва паст-паст нўла кашидан гирифт: 

– Увв, увв, уувв…  

НАМОИШИ НОБАРОР 
 

Дар яке бењтарин шабњо хўљаин ба њуљрачаи 
зардеворањояш чиркин даромад ва дастонашро ба 

њам соида гуфт: 

– Ху-у-уш… 

Вай мехост боз чизе бигўяд, вале нагуфта 

баромада рафт. Холаљон, ки њангоми машѓулият 

чењра ва оњанги гуфтори ўро хуб омўхта буд, 

эњсос намуд, ки хўљаин сахт дар њаяљону изтироб 

ва хашмгин аст. Чанде нагузашта ў ба њуљра 
даромада гуфт: 

– Ман имрўз Холаљон ва Фѐдор Тимофеичро 

бо худ гирифта мебарам. Ту, Холаљон, имрўз дар 

«ањроми мисрї» марњум Иван Иваничро иваз 

мекунї. Бало медонад, ки чї! Њељ чиз тайѐр нест, 

чизеро наомўхтаем, кам машќ гузаронидаем! 

Шарманда мешавем, комѐб намегардем! 
Баъд хўљаин аз њуљрача берун шуд ва баъди 

як даќиќа пўстинашро пўшид ва силиндр (кулоњ) 

дар даст баргашт. Ба назди гурба омада, ўро аз 

пойњои пешаш гирифта бардошт ва дар баѓалаш, 

дар таги пўстин, пинњон намуд. Фѐдор Тимофеич 

ин њамаро бо бепарвоии барояш хос ќабул кард 

ва њатто барои чашмонашро кушодан њам 

зањмате накашид. Аз афташ, барои вай њама чиз – 

хобидан ѐ ки аз пойњояш гирифта боло 

бардоштан, дар кўрпачааш дароз кашидан ѐ дар 

баѓали хўљаин, дар таги пўстини ў, роњат намудан 

баробар буд... 

– Холаљон, рафтем, – гуфт хўљаин.  

Холаљон чизеро нафањмида, думликон аз 

ќафои онњо рафт. Баъди як даќиќа саг акнун дар 

болои чана, дар пеши пойи хўљаин, менишаст ва 

медиду мешунид, ки чї тавр ў аз сардї ва њаяљон 

ба худ печида ѓур-ѓур мекард: 
– Шарманда мешавем! Комѐб намегардем! 

Чана дар назди бинои аљиби бузурге, ки ба 

деги чапашуда шабоњат дошт, ќарор гирифт. 

Даромадгоњи бино, ки се дари шишагї дошт, бо 

дувоздањ фонус равшан карда мешуд. Дарњо 

ѓиљирросзанон кушода мешуданд ва одамонро, ки 

дар назди даромадгоњ гирд омада буданд, ба 
коми худ фурў мебурданд. Мардум бисѐр буд, тез-

тез дар назди даромадгоњ аспњо њам ќарор 

мегирифтанд, вале сагњо ба чашм намерасиданд.  

Хўљаин Холаљонро бо дасташ гирифта, дар 

баѓалаш, дар пањлуи Фѐдор Тимофеич, љой кард. 

Ин љо торик буду нафас тангї мекард, вале гарм 

буд. Лањзаяке ду шарораи кабуди хира шуъла зад: 
ин гурба буд, ки аз ба танаш расидани пойњои 

хунуку дурушти њамсоя бесаранљом шуда, 

чашмонашро кушода буд. Холаљон гўши ўро 

лесид ва ба хотири роњаттар љой гирифтан, 

гурбаро бо пойњои сардаш пахш намуда, 

ѓайриихтиѐр сарашро аз таги пўстин берун кард ва 

њамоно бо ќањр ѓуррида, онро ба таги пўстин 

кашид. Ба назараш намуд, ки вай як хонаи 

бузургу начандон равшани пур аз аъљубањоро 

мебинад: аз пушти тавора ва панљарањо, ки дар 

њар ду тарафи даруни хона тўл мекашиданд, 

чењрањои дањшатноку хунуки аспмонанд, шохдор 

ва гўшдароз ба атроф назар мекарданд. 

Њамчунин, ким-чи хел як махлуќи ѓафсу азимеро 

дид, ки думаш дар љойи биниаш ќарор дошт ва ду 

устухони дарози хоидашуда аз дањонаш берун 

баромада буд.  
Гурба дар зери пойњои Холаљон бо овози 

хаста мяв-мяв кард, вале дар њамин ваќт пўстин 

кушода шуду хўљаин «њоп» гуфт ва Фѐдор 

Тимофеич њамроњи Холаљон ба болои фарш 

парида фаромаданд. Онњо акнун дар њуљраи 

хурде, ки деворњои хокистарии тахтагї дошт, 

меистоданд. Дар ин љо ба љуз мизи начандон 
калони оинадор, чорпоя ва куњнаколањое, ки дар 

њар кунљ овехта буданд, ягон ашѐи дигаре набуд. 

Ба љойи чароѓ ва ѐ шамъ оташаки 

бодбезакмонанде медурахшид, ки онро дар 

найчаи ба девор часпондашуда гузошта буданд. 

Фѐдор Тимофеич «пўстин»-и худро, ки Холаљон 

«ѓиљим» карда буд, лесид ва ба таги чорпоя рафта 
дароз кашид. Хўљаин, ки то њанўз аз њаяљону 

изтироб дастонашро бо њам соиш медод, 

либосњояшро кашидан гирифт... Ў ин корро бад- 

он сон анљом дод, ки аз рўйи одат дар хонаи худ, 

пеш аз ба таги кўрпаи мулоим даромадан, ба љо 

меовард, яъне, ба љуз тањпўшњо, њамаи либосашро 

кашиду сипас дар чорпоя нишаста, ба оина 

нигоњкунон худро «оро» додан гирифт. Пеш аз 

њама мўйи сунъиашро ба сар  гузошт ва баъд ба 

рўяш чизи сафедеро молида, аз болои ранги сафед 

боз абрувон, мўйлаб ва сурхї кашид. Кори ў бо 

њамин анљом наѐфт: баъди рўй ва гарданашро 

ранг молидан хўљаин кадом як костюми 
ѓайриодиеро ба бар кард, ки њамсони онро 

Холаљон на дар хонањо дида буду на дар кўча. 

Тасаввур кунед як шалвори кушоди аз чити 

пургул дўхташударо, ки дар хонаи савдогарону 

косибон барои парда ва рўйпўши мебел истифода 

мебаранд, шалвореро, ки тугмааш дар таги каш 

мањкам мешавад ва як почааш чити ќањварангу 
почаи дигараш аз чити зарди равшан дўхта 

шудааст. Хўљаин аз болои либосњои аљоибаш 

камзўлчаи читиро ба бар кард, ки гиребони 

калони дандонадор ва дар пушташ  ситораи 

тиллої дошт, њамчунин, љўробњои дарози 

рангоранг ва пойафзори кабудеро пўшид.  

Чашму рўњи Холаљон виљиррос зад. Аз шахси 

сафедрўйи халтамонанд бўйи хўљаин меомад, 
овозаш њам шинос, овози хўљаин буд, вале буданд 

даќиќањое, ки Холаљон аз шубҳа ба изтироб 

меомад. Дар чунин мавридњо ў омода буд, ки аз 

назди ин шакли ало-було бигрезад ва 

изтиробашро бо аккос задан зоњир бинмояд. 

Макони нав, оташаки бодбезакмонанд, бўй ва 

таѓйирот дар чеҳраи хўљаин − ҳамаи инњо дар 

вуљуди ў тарсу ваҳм ва эњсоси номаълумеро бедор 

месохтанд: гумон мекард, ки њатман бо кадом як 

дањшат, ба мисли њамон махлуќи ѓафсе, ки дар 

љойи бинї дум дорад, рў ба рў мегардад. Дар 

ноомади кор боз дар ким-куљое аз пушти девор 

мусиқї, ки Холаљон ќабулаш надошт, садо медод 

ва гоҳ-гоҳ наъраи номафњуме шунида мешуд. 

Фаќат як чиз – тамкини Фѐдор Тимофеич ба ў 

оромї мебахшид. Вай дар таги чорпоя бепарво 

мехобид ва ҳатто ҳангоми ба дигар љой 

гузоштани чорпоя низ пинакашро вайрон 
намекард.  

Кадом як нафаре, ки дар тан фрак ва 

камзўлчаи сафед дошт, ба њуљрача чашм дўхта 

гуфт: 

− Ҳозир хонум Арабелла ҳунарнамої меку-

над. Баъди он кас навбати шумост. 

Хўљаин љавоб нагардонид. Ў аз таги миз 

љомадони начандон калонро берун карда нишаст 

ва интизор шуд. Аз ваљоҳат ва дастонаш аѐн буд, 

ки њаяљон вуљудашро фаро гирифтааст ва 

Холаљон ҳатто нафаскашии номураттаби ўро 

эњсос мекард. 

− Љаноби Жорж, бифармоед! − фарѐд кард 

касе аз пушти дар.  

Хўљаин аз љояш хеста, се маротиба салиб 

кашид ва сипас аз таги чорпоя гурбаро гирифта 

ба даруни љомадон андохт ва: 

− Биѐ, Холаљон! – гуфт бо овози паст.  

Холаљон чизеро нафањмида, ба назди хўљаин 

омад. Хўљаин сари ўро бўса карду дар паҳлуи 

Фѐдор Тимофеич љойгираш намуд. Баъд боз 

торикї њукмфармо гардид… Холаљон гурбаро 

таги пой карда, деворҳои љомадонро мехарошид 

ва аз ваҳм овоз бароварда наметавонист. 

Љомадон, мисли он ки дар болои мављњо бошад, 

меларзиду халос. 

− Ана, ман ҳам омадам! − нидо кард хўљаин 

бо овози баланд. – Ана, ман ҳам омадам!  

Холаљон њис кард, ки баъди ин нидо љомадон 
ба чизе сахт бархўрда аз љунбидан монд. Наъраи 

бадвоҳимае ба гўш расид: ба ифтихори касе 

қарсак заданд ва ин кас, эњтимол ҳамон махлуќи 

ѓафсе, ки дар љойи бинї дум дошт, наъра мекашид 

ва чунон баланд механдид, ки аз таъсири он 

ќулфҳои љомадон меларзиданд. Љавобан ба ин 

наъра хандаи чирросию гўшхароши хўљаин, ки 

дар хонааш ҳељ гоҳ ин тавр намехандид, садо дод. 

− Ҳа! – нидо кард вай: кўшиш мекард, ки ово-

заш њарчи баландтар садо бидињад. – Њозирини 

бисѐр арљманд! Ман ҳозир аз вокзал омадам! 

Чанде пеш модаркалонам фавтида буд ва 
дороияшро ба ман мерос гузошт. Дар ин љомадон 

чизе бисѐр вазнин ҳаст, эҳтимол тилло бошад… 

Ҳа-а! Шояд ин љо миллион бошад! Канї, 

мекушоем ва мебинем... 



 

39 

Қулфи љомадон шараққосзанон кушода шуду 

равшанї чашмони Холаљонро хира кард: вай дар 

як дам љаҳида аз љомадон баромад ва аз наъраи 

гўшкаркунанда гаранг шуда, аз њавли љон ба 

љакидан даромад ва башаст дар гирди хўљаин 

давидан гирифт.  

− Ҳа! − нидо дардод хўљаин. – Фѐдор 

Тимофеич, амакљон! Холаљон, азизам! Пайвандо-

ни меҳрубонам, бало занад шуморо! 

Хўљаин бо шикам ба болои рег дароз кашида, 

гурба ва Холаљонро сахт ба оғўш гирифт. 

Холаљон, ваќте ки хўљаин ўро дар бағалаш пахш 

мекард, лањзае ба олами барояш номаълум, ки бо 

амри таќдир ба он афтода буд, чашм дўхт ва аз 

њашамати он ба њайрат афтода даќиќае дар љояш 

шах шуд. Баъд аз баѓали хўљаин берун љаста, бо 

завќи тамом, чун ѓирѓирак, дар љояш чарх задан 

гирифт. Олами нав басо бузург ва саршори нур 

буд: дар њама љо, аз фарш то арш, ба куљое 

чашмат афтад, фаќат чеҳрањо, чењрањо, чењрањо ва 

боз њам чењрањоро мебинї. Ба љуз чењра чизи 

дигар ба назар намерасад. 

− Холаљон, хоњиш мекунам, бишинед! − амр 

кард хўљаин. 

Холаљон чї маънї доштани ин амрро ба 

хотир оварда, якбора ба болои курсї баромада 

нишаст ва ба хўљаин нигарист. Нигоњи хўљаин, 

мисли ҳамешагї, љиддї ва меҳрубон, вале 

чеҳрааш, махсусан, дањони калон ва дандонњояш, 

бисѐр хунуку безеб буд. Худи вай шодї мекард, 

ҳаллос зада китфњояшро мељунбонд, вонамуд 

мекард, ки дар ҳузури ҳазорон чењрањо баѓоят 

шод аст. Холаљон, ки ба шодию сурури вай бовар 

мекард, баногоњ таваљљуњи њамин њазорњо 

чашмро бо тамоми вуљудаш эњсос намуд ва  фуки 

рўбоҳмонандашро боло бардошта бо хушнудї 

нўла кашид. 

− Шумо, Холаљон, бишинед, − гуфт ба ў хўља-

ин.  

– Мову амак рақси камаринскро иљро меку-

нем. 

Фѐдор Тимофеич бепарво дар љояш истода ба 

атроф нигоњ мекард, интизор буд, ки кай 

маљбураш мекунанду амалњои беаќлонаро ба љо 

меорад. Вай суст, бепарвоѐна ва бо дили нохоҳам 

раќс мекард ва аз њар як ҳаракат, аз думу 

мўйлабњояш аѐн буд, ки вай ба њозирин, ба 

толори равшан, ба хўљаин ва њам ба худаш сахт 

нафрат дорад... Ў рақсашро ба итмом расонду 

хамѐзакашон омада дар љояш нишаст. 

 − Канї, Холаљон, − гуфт хўљаин. − Нахуст 

мову шумо суруд мехонем ва баъд рақс мекунем. 

Майлаш? 

Вай аз кисааш найро бароварда навохтан 
гирифт. Холаљон, ки мусиқиро чашми дидан 
надошт, маљбуран дар болои курсї њаракат 
мекарду уллос мекашид. Аз ҳар љониб садои 

офарину қарсакзанї шунида мешуд. Хўљаин 
таъзим кард ва њангоме ки хомўшї аз нав 
ҳукмфармо гардид, навозишро идома дод… 
Ҳангоми иљрои як нотаи бисѐр баланд аз 
ќаторњои боло, аз миѐни њозирин, касе овоз 
баланд кард. 

− Падарљон! – дод зад писараке. − Охир ин 
Каштанка аст-ку! 

− Бале, Каштанка, худи худаш! – тасдиқ кард 
марде бо овози ларзони љарангосии мастона. – 
Каштанка! Федяљон, Худо љазояш дињад, ин 
Каштанка аст! Фюшт!  

Касе аз долон ҳуштак кашид ва ду овоз, яке 
бачагонаю дигараш мардона, баланд садо 
доданд: 

− Каштанка! Каштанка! 
Холаљон як ларзиду ба тарафе, ки ўро љеѓ 

мезаданд, нигоҳ кард. Ду чеҳра – яке сермўй, маст 
ва писхандзананда, дигарї фарбеҳак, рухсо-
рањояш сурх ва бањаросафтода, мисли ин ки 
пештар чашмонашро равшании чароғҳо хира 
мекард, якбора дар пеши назараш њувайдо 
гардиданд… Рўзгори гузаштаашро ба хотир 
оварда, Каштанка аз болои курсї ба рўйи рег 
афтид ва баъд љаста хесту аз шодї виззосзанон ба 
тарафи он ду нафар давид… Аз миѐни ин њама 
садои гўшкаркунанда ва њуштаккашии њозирин 
овози бачае шунида мешуд. Ў нидо мекард: 

 − Каштанка! Каштанка! 

Холаљон аз монеа ва сипас аз болои китфи 
нафаре парида гузашту ба нишеман (ложа) 
даромад: барои ба ќабати дигар расидан ў аз 
болои девори баланд бояд љањида мегузашт; 
Холаљон хез зад, вале то љойи даркорї нарасида, 
ба девор часпиду ба поѐн лаѓжидан гирифт. Сипас 
вай даст ба даст гузашта, дасту рўйи ким-киҳоро 
лесида, болотару болотар њаракат кард ва ниҳоят, 
ба ќатори боло расид... 

Пас аз ним соат Каштанка дар кўча аз қафои 
одамоне мерафт, ки аз онҳо бўйи елим ва лак 
меомад. Лука Александрич мекалавид ва 
беихтиѐр, аз рўйи таљриба, кўшиш мекард, ки аз 
љўй дуртар ќадам бизанад. 

− Ман дар љаҳаннами дур азоб мекашам… − 
ғур-ғур мекард ў. − Ту, Каштанка, чизеро 
намефаҳмї. Дар муќобили одам ту устои 
чўбтарошеро мемонї, ки дар назди наљљор 
арзише надорад…    

Дар паҳлуи онњо, кулоњи падар дар сар 
Федюшка қадам мезад.  Каштанка ба пушти 
ҳардуи онҳо нигоҳ мекард ва итминон дошт, ки 
вай ким-кайњо боз бо онҳо равон аст ва аз он 
хурсанд буд, ки ҳаѐти вай даќиќае њам аз эшон 
канда нашудааст. 

Вай, њамчунин, њуљрачаи зардевораҳояш 
чиркин, қоз, Фѐдор Тимофеич, ѓизоҳои болаззат, 
машқњо ва сиркро ба хотир овард, вале ҳамаи 
онњоро акнун ў хоби дуру дароз, печдарпеч ва 
сангине мепиндошт… 

